
1. OBXECTO 

O presente Anexo á Memoria Xustificativa é un Informe xustificativo das correccións realizadas 
para dar cumprimento ao informe favorable condicionado da Dirección Xeral de Patrimonio 
Cultural (en adiante DXPC) da Xunta de Galicia de data 28/04/2023 en relación ao Plan Xeral de 
Ordenación Municipal do Grove (en adiante PXOM). 
 
O informe de resposta estrutúrase seguindo o mesmo orde que o informe da DXPC indicando 
para cada punto as correccións realizadas sobre o PXOM. 

2. ANTECEDENTES 

Segundo consta no informe da DXPC de data 28/04/2023: 
 
O 14.04.2014 tivo entrada no Rexistro Xeral da Xunta de Galicia un oficio do concello do Grove no 
que solicitaba información sobre os bens pertencentes ao patrimonio cultural no Concello do 
Grove. 
 
O 20.05.2014 tivo saída da Dirección Xeral do Patrimonio Cultural (en diante DXPC) a relación dos 
elementos de interese cultural identificados, uns xa protexidos e outros merecedores de protección, 
aos efectos da redacción do PXOM. 
 
O 30.10.2014 tivo entrada no Rexistro do Portelo Único do concello do Grove a solicitude de 
informe sectorial en materia de patrimonio cultural ao documento do Plan Xeral de Ordenación 
Municipal do Grove (en diante PXOM), que fora aprobado inicialmente polo Pleno do concello o 
18.09.2014. Achegábase o documento en soporte dixital sen dilixenciar, feito que se lle solicitou 
que fose subsanado. 
 
O 05.12.2014 tivo entrada no Rexistro Xeral da Xunta de Galicia o documento denominado Plan 
Xeral de Ordenación Municipal do Grove. Documento para Aprobación Inicial. 2014 para o seu 
informe, en soporte dixital, asinado e dilixenciado. 
 
O 04.06.2019 a DXPC emitiu un informe desfavorable. 
 
O 17.09.2021 tivo entrada no Rexistro Xeral da Xunta de Galicia un oficio do concello do Grove no 
que se solicitaba o informe sectorial en materia de patrimonio cultural ao documento do Plan Xeral 
de Ordenación Municipal do Grove. Documento para aprobación provisional, que se achegaba en 
soporte dixital e con dilixencia de aprobación provisional polo Pleno do concello do Grove na súa 
sesión do 08.07.2021. 
 
O 11.01.2022 a DXPC emitiu un informe desfavorable.  
 
O 09.09.2022 a DXPC autorizou o proxecto “Prospección, Catalogación e traballos de delimitación 
dos bens arqueolóxicos e etnolóxicos para a redacción do PXOM do Grove (Pontevedra)”. 
 
O 01.02.2023 tivo entrada no Rexistro Xeral da Xunta de Galicia un oficio do concello o Grove no 
que se solicitaba o informe sectorial en materia de patrimonio cultural ao documento do Plan Xeral 
de Ordenación Municipal do Grove. Documento para Aprobación Provisional, datado en decembro 
de 2022, do que se indica que se achegan as correccións requiridas, e do que se achega unha 
ligazón para a súa descarga. 
 
O 19.04.2023 tivo entrada no Rexistro Xeral da Xunta de Galicia un oficio do concello o Grove co 
que se achega ligazón de descarga da documentación relativa ao proxecto de Prospección, 
Catalogación e traballos de delimitación dos bens arqueolóxicos e etnolóxicos para a redacción do 
PXOM.  
 
O 20.04.2023 e o 26.04.2023 foron emitidos os informes de arquitectura e arqueoloxía 
respectivamente, polos servizos centrais do Servizo de Patrimonio Cultural de Pontevedra.  

3. ANEXO. SÍNTESE DAS MODIFICACIÓNS QUE DEBEN SER INCORPORADAS AO 

DOCUMENTO DO PXOM O GROVE ANTES DA SÚA APROBACIÓN DEFINITIVA. 

 
NO QUE RESPECTA AO PATRIMONIO ARQUITECTÓNICO E ETNOLÓXICO 
 
IDENTIFICACIÓN DOS BENS DO CATÁLOGO 
 
1. Incorporar as correccións sinaladas na ficha da Torre de Escuredo. 

No informe da DXPC de data 28/04/2023 no punto 1.1.a) ao respecto se di: 
“En consecuencia non proceden, como xa se sinalou no último informe emitido, as 
consideración recollidas no informe da DXPC de 04.06.2019 relativas á condición de BIC 
desta edificación e cómpre recoller as aplicables na condición ben catalogado que mantén. 
A ficha do Catálogo recolle esta edificación como ben catalogado con nivel de protección 
integral, aínda así mantén no apartado Descrición a referencia á condición de BIC e á súa 
inclusión no Rexistro. 
Recolle como elementos a protexer, ademais dos propios da edificación principal, 
elementos situados na parcela: Escaleira, xardín e peche exterior de parcela,  incluíndo a 
construción situada no extremo sur da finca, que ten continuidade co muro de peche da 
finca.  
Mantense o ámbito do PERI-4 do SUNC-4/1, porén establécense como criterios e 
obxectivos da ordenación a Obtención de dotacións públicas singulares no núcleo central 
do casco urbano, mediante a rehabilitación da edificación catalogada existente coma 
equipamento público e redúcese a edificabilidade na parcela. Malia manter no apartado 
de Observacións da ficha do Catálogo referencias á edificación en construción lindante e 
ao tratamento das medianeiras, o novo documento do PXOM non contempla o remate 
desta edificación e cualifica a parcela na que está situada como espazo libre que tería 
continuidade co equipamento sociocultural da Casa Torre de Escuredo.” 

 
Corrixidos os seguintes apartados na ficha do catálogo AT/07 (Torre de Escuredo): 

- Descrición: Eliminada a condición de BIC e á súa inclusión no Rexistro. 
- Observacións: Eliminadas todas as referencias á edificación en construción e ao 

tratamento das medianeiras. 
 
2. Manter no catálogo o piorno de Meloxo 1 (ET/37 no Catálogo anterior) corrixindo a súa 

localización. A consideración de BIC só será aplicable aos elementos etnolóxicos dos 
que existan evidencias da antigüidade que require o artigo 92 da LPCG. 

No informe da DXPC de data 28/04/2023 nos puntos 1.1.b) e 1.2.1.b.c) ao respecto se di: 
“Tal e como recolle o ANEXO A MEMORIA XUSTIFICATIVA a condición de BIC pode ser 
declarada tamén sobre hórreos, cruceiros ou petos de ánimas de especial valor cultural, 
aínda que eses elementos non teñan a antigüidade á que se refire o artigo 92 da LPCG, 
porén esa declaración é competencia da Consellería de Cultura segundo o procedemento 
que establece a mesma lei para a declaración. Ao Concello cábelle propoñer a declaración 
daqueles bens que considere merecentes desa protección e recoñecer e identificar no 
Catálogo do PXOM aqueles elementos que teñan esa consideración de BIC segundo o 
establecido no citado artigo 92 da LPCG.  
O novo Catálogo recolle como BIC 6 cruceiros e 3 hórreos sen que consten nas fichas nin 
no documento as evidencias que constatan a antigüidade que determina esa 
consideración. 
(…) Piorno de Meloxo 1 recollido no Catálogo anterior co código ET/37 si que se conserva, 
aínda que non estaba correctamente localizado, polo que se debe reincorporar ao 
Catálogo.” 

 
Corrixidos os seguintes apartados: 

- Reincorporación ao catálogo da ficha do Piorno de Meloxo 1 (Ampliación o Catálogo 
Etnolóxico en un elemento nomeado novamente como ET/037) e corrixindo a súa 
localización. 

- Revisión e eliminación nas 9 fichas de patrimonio etnolóxico onde se indicara 
previamente a situación de BIC. 

3. Recoller no Catálogo a Horta Xardín na rúa Luis Mestre nº1, esquina ao Calexón 
Entrehortas, que forma parte do Catálogo do Patrimonio Cultural de Galicia.  

No informe da DXPC de data 28/04/2023 no punto 1.2.1.b.d) ao respecto se di: 
“Interprétase no ANEXO que o elemento Horta-xardín na rúa Luis A. Mestre se 
corresponde co da Casa modernista na Rúa Luis Mestre recollido na ficha AT/11 do 
Catálogo (antes AT/15). A Casa e finca singular, localizada na Rúa Luis Mestre 28 recollida 
no Catálogo das NSP do Grove na ficha 18, correspóndese coa Casa e finca recollida no 
Catálogo do PXOM que se informa na ficha AT/11 (antes AT/15), mentres que o elemento 
denominado Huerta-Jardin situado na rúa Luis A. Mestre está recollido na ficha 26 do 
Catálogo das NSP e correspóndese co xardín pechado situado entre o número 1 desa rúa 
e o Calexón Entrehortas como recolle ademais o PBA.  
(...)Non se dispón de ningunha outra información relativa á Casa do vello despacho de 
RENFE que podería ter desaparecido ou referirse a outro edifico catalogado. No que se 
refire á Horta-Xardín na rúa Luis A. Mestre cómpre recollelo no Catálogo incorporando a 
ficha correspondente.” 

 
Ampliado o Catálogo de elementos arquitectónicos para incorporar como ficha a maiores a 
Horta Xardín na rúa Luis Mestre nº1, esquina ao Calexón Entrehortas, nomeado como 
elemento AT/28 Horta Xardín na rúa Luis Mestre nº1, esquina ao Calexón Entrehortas. 

 
4. Recoller no Catálogo os seguintes elementos da relación facilitada pola DXPC no ano 

2014: 
- Casa en Porto de Meloxo (esquina rúa Pereiros e rúa O Con) 
- Casa na Praza de Ventura Ferrer Varjas (Hoxe Praza Corgo) 
- Rampla de pedra baixo  a area A Lanzada 
- Restos Cheminea pozo de auga a Toxa 
- Serradoiro en Balea 

No informe da DXPC de data 28/04/2023 no punto 1.2.1.b.e) ao respecto se di: 
“Malia o sinalado no ANEXO, non se recolleron no Catálogo todos os elementos que 
constan na relación facilitada pola DXPC no ano 2014. Ademais dos xa referidos no 
apartado anterior, non se inclúen os seguintes elementos: 

- Casa en Porto de Meloxo (esquina rúa Pereiros e rúa O Con) 
- Casa Praza de Arriba 7 
- Casa na Praza de Ventura Ferrer Varjas (hoxe Praza Corgo) 
- Rampla de pedra baixo a area A Lanzada 
- Restos cheminea pozo de auga A Toxa 
- Serradoiro en Balea 
- Muro antiga fábrica de salgadura Praia do Espiño 
- Restos antiga salgadura en Punta Moreiras” 

 
Ampliado o Catálogo de elementos arquitectónicos con 5 novas fichas (entre parénteses se 
sinala o número que figuraba na relación remitida pola DXPC en 2014): 

- AT/50: Casa en Porto de Meloxo (esquina rúa Pereiros e rúa O Con (40018555) 
- AT/51. Casa na Praza de Ventura Ferrer Varjas (Hoxe Praza Corgo) (40018541) 
- IN/ 17. Rampla de pedra baixo a area A Lanzada 
- IN/18. Restos Cheminea pozo de auga a Toxa 
- IN/19. Serradoiro en Balea 

 
5. Corrixir a localización e a ficha do elemento IN/16 Fábrica de xabróns da Toxa. 

No informe da DXPC de data 28/04/2023 no punto 1.2.1.b.e) ao respecto se di: 
“A antiga fábrica de Xabróns da Toxa incorporouse ao Catálogo pero localízase 
incorrectamente sobre o mesmo edificio do Balneario, duplicando o contido da ficha AT/26 
na IN/16 cando estaba localizada no edificio onde hoxe se sitúa a Tenda Museo 
Mananciais da Toxa.” 

 
Corrixidas as fichas AT/26 e IN/16 no senso requirido polo Informe.  

- Implica o reposicionamento do elemento IN/16 en planos de ordenación e ficha (se 
sitúa no edificio lindante segundo información aportada pola DXPC nunha ligazón ao 
pé de páxina. [https://www.asociacionbuxa.com/patrimonio/detalle/659/lang-pref/es/]) 
 

 

https://www.asociacionbuxa.com/patrimonio/detalle/659/lang-pref/es/

6. Corrixir a localización e a ficha dos elementos AT/41 e(sic) AT/45 nos planos de 
ordenación. 
No informe da DXPC de data 28/04/2023 no punto 1.2.1.b.g) ao respecto se di: 
“Incorporáronse ao Catálogo 13 edificacións no Casco Tradicional, incluíndo entre elas as 
situadas na rúa Peralto e na rúa da Praza, ás que se refería o anterior informe 
(contrariamente ao sinalado no ANEXO que só cita dúas na rúa da Praza), e outras 9 
edificacións do patrimonio arquitectónico, moitas delas da relación facilitada pola DXPC 
no ano 2014. 
Non é correcta a localización das edificacións AT/41 ata AT/45 nos planos de ordenación.” 

 
Correccións de: 

- Situación dos elementos AT/41 ata AT/45 (enténdese como un erro no Informe da 
DXPC onde pon “e”, do contexto se infire que debería dicir “ata”) nas series de planos 
de ordenación (CL-1 e SUC-12). 

- Planos referidos nas series CL- e SUC- de Ordenación Urbanística nas fichas dos 
devanditos elementos.  

 
7. Corrixir a localización do elemento ET/17, no seu caso contemplar na ficha a 

posibilidade do seu traslado. 
No informe da DXPC de data 28/04/2023 no punto 3.2.b) ao respecto se di: 
“O elemento ET/17 Fonte de Manivela está localizado na ficha do Catálogo nun 
emprazamento que non se corresponde coa realidade onde está afectado polo viario 
proxectado. O seu desprazamento, se é o que se pretende, debe constar dentro das 
actuacións autorizables na ficha.” 

 
- Corrixido o emprazamento do elemento nos planos de Ordenación e na ficha ET/017. 
- En canto a modificación do emprazamento do elemento ET/017 no plano SUC-06, iInda 

que o elemento está en espacio ocupado por viario municipal non procede propor o seu 
traslado por canto pode integrarse no mesmo dentro da contorna dunha beirarrúa. 

 
8. Recoller no Catálogo a totalidade das parcelas do ámbito que corresponde á antiga 

fábrica de conservas Yañez e Arean que comprende as parcelas do polígono catastral 
96452 dende a nº 18 á 29 e a parcela nº 1. Nas parcelas 02 e 05 existen construcións 
recentes, polo que non se atopa xustificación para mantelas no Catálogo (1). 
Establecer sobre estas parcelas unha protección ambiental dos restos dos muros 
orixinais das antigas fábricas identificados e documentados no proxecto de 
intervención que se debe desenvolver e unha protección do subsolo de carácter 
arqueolóxico que condicione as intervencións á realización de sondaxes previas para 
localizar e, de ser o caso, protexer os restos que se conserven de antigas salgas. 

No informe da DXPC de data 28/04/2023 no punto 1.2.1.b.k) ao respecto se di: 
“No ámbito no que se situaba a antiga fábrica de conservas Yáñez e Areán, fundada en 
19041(sic) e que se tería levantado sobre unha antiga salga, recollen como elementos 
catalogados os recollidos no PBA que corresponden aos códigos O Grove 41950 (IN/13), 
41951 (IN/12), 41952 (IN/14) e 41953 (IN/15), todos eles coa denominación Fábrica de 
conservas (abandonada). Destes elementos, o IN/15, comprende unha parcela na que se 
construíu unha nova edificación e na que non parece probable que se conserven restos 
da antiga fábrica. No resto dos espazos catalogados, unicamente nos IN/12 e IN/13 
parecen conservarse restos dos muros da antiga edificación industrial e non consta que 
se teña avaliado a existencia de elementos no interior, en particular baixo o nivel do chan 
actual, da antiga conserveira ou da fábrica de salga anterior. Na parcela situada entre as 
dúas citadas IN/12 e IN/13 e nas tres-catro situadas ao Leste da IN/13 consérvanse restos 
de muros das antigas instalacións industriais e non consta que se avaliase o interior das 
parcelas onde puideran tamén conservarse restos de instalacións industriais anteriores. 
Podería ser suficiente establecer unha protección ambiental dos restos dos muros orixinais 
das antigas fábricas identificados e documentados no proxecto de intervención que se 
debe desenvolver e unha protección do subsolo de carácter arqueolóxico que condicione 
as intervencións á realización de sondaxes previas para localizar e de ser o caso protexer 
os restos que se conserven.  
En calquera caso, a protección destes elementos non é compatible coa nova ordenación 
que modificou a do documento aprobado inicialmente como se detalla no punto n. 
engadido ao  

Corrixidas as fichas dos elementos IN/12, IN/13, IN/14 e IN/15 para dar cumprimento ao 
requirimento, sendo as correccións as seguintes: 

- Modificación dos ámbitos dos 4 elementos catalogados. 
- A ampliación dos ámbitos implica que os elementos IN/12, IN/14 e IN/15 terán parte do 

seu ámbito en DPMT polo que parte da súa titularidade se indicará como pública. 
- Establecer sobre estas parcelas protección ambiental (sobre os restos dos muros 

orixinais) e establecer nas fichas dos elementos que no proxecto de intervención sobre 
estas parcelas incluirá a protección do subsolo de carácter arqueolóxico. 

- Modificar os planos da serie Ordenación Solo Urbano Consolidado SUC-10 e CL-1 (e 
o plano CAT-01 (Serie Catálogo) e incluír a reposición dos elementos. 

 
9. Sinalar como elemento protexido a finca completa da Fábrica de Salgadura Otero 

Goday e finca seguindo (sic) o sinalado na ficha do Catálogo. 
No informe da DXPC de data 28/04/2023 no punto 1.2.1b.l) ao respecto se di: 
“Malia que se estableceu no apartado de Observacións da ficha IN/04 correspondente á 
fábrica de Salgadura Otero Goday e finca, Establécese a obrigación, con carácter previo 
a elaboración do PERI, da realización dun estudo e documentación da factoría que 
comprenda o levantamento e documentación dos elementos da instalación fabril que se 
conserven, realizado con metodoloxía arqueolóxica, e ás medidas correctoras de 
respectar a finca, atender á conservación dos elementos da fábrica, establecer limitacións 
á ampliación da casa catalogada e como Elementos a protexer Fachadas e envolvente 
morfolóxica. Pías de granito da chanca e xardín singular unicamente se identifica nos 
planos de ordenación como elemento catalogado a casa, incorporando a finca na súa 
totalidade como contorno de protección” 

 
Corrixidas na ficha IN/04 coa incorporación da totalidade da finca completa como elemento 
catalogado. Implica a corrección nos seguintes documentos: 

- Planos serie Ordenación: SUC-05 (Solo Urbano Consolidado), CL-1 (Clasificación do 
Solo) e CAT-01 (Catálogo de Patrimonio). 

- Ficha do SUNC-05/1 (clave plano). 
 
10. Corrixir a identificación e localización dos elementos N/06(sic) e IN/07 que non están 

na mesma parcela, a Fábrica IN/07 PONS está situada na parcela 
5530012NH0053S0001TW e a IN/06 FERRER na parcela 5530003NH0053S0001BW. 
No informe da DXPC de data 28/04/2023 no punto 1.2.1.b.n) ao respecto se di: 
“Corrixir a identificación e localización dos elementos IN/06 e IN/07 que non están na 
mesma parcela, a Fábrica IN/07 PONS está situada na parcela 5530012NH0053S0001TW 
e a IN/06 FERRER na parcela 5530003NH0053S0001BW.” 
 

Corrección nas fichas IN/06 e IN/07 modificando a identificación e localización dos elementos 
segundo referencias catastrais aportadas pola DXPC. Implica a corrección nos seguintes 
documentos: 

- Modificación plano da serie Ordenación CL-3 (Clasificación do Solo) e CAT-07 
(Catálogo de Patrimonio). 

- Fichas IN/06 e IN/07. 
 
11. Sinalar nos planos de ordenación e nas fichas como ámbito protexido as parcelas 

dos elementos AT/01, AT/07, AT/11, AT/19, AT/20, AT/34, IN/01, IN/04, IN/06, IN/07, 
IN/08, IN/10, IN/11. 
No informe da DXPC de data 28/04/2023 no punto 1.2.1.b.o) ao respecto se di: 
“A revisión que se requiría é a de estender a protección do elemento protexido á totalidade 
da parcela, non a de ampliar o contorno de protección á parcela como recolle o ANEXO. 
Segue sen identificarse na ficha e/ou nos planos de ordenación como ámbito protexido, as 
parcelas dos seguintes elementos: AT/01, AT/07, AT/11, AT/19, AT/20, AT/34, IN/01, 
IN/04, IN/06, IN/07, IN/08, IN/10, IN/11 (A Identificación dos elementos corresponden á do 
Catálogo do novo documento)” 

 
Ampliado o ámbito do elemento protexido á totalidade da parcela (segundo os datos 
catastrais) nos elementos: 

- AT/01 (Casa e finca singular Estrada do Conde nº 23) 
- AT/07 (Torre de Escuredo) 
- AT/11 (Casa modernista en Rúa Luis Mestre nº26) 

- AT/19 (Igrexa parroquial e cemiterio de S. Vicente) 
- AT/20 (Casa reitoral de San Vicente) 
- AT/34 (Edificio da Colonia-Escola en A Lanzada) 
- IN/01 (Fábrica de salgadura de Meloxo 3)  
- IN/04 (Fábrica de salgadura de Otero Goday e finca) [repite o requirido no punto 9 da 

resolución] 
- IN/06 (Fábrica de salgadura de Ferrer) 
- IN/07 (Fábrica de salgadura de Pons) 
- IN/08 (Fábrica de salgadura de Carreró) 
- IN/10 (Fábrica de salgadura “A Barrosa” 2) 
- IN/11 (Fábrica de salgadura “A Barrosa” 1) 

Implica a corrección nos seguintes documentos: 
- Planos das series serie Ordenación: SUC-05, SUC-06, SUC-11, SUC-12, SUC-30 (Solo 

Urbano Consolidado), CL-1, CL-3, CL-6 (Clasificación do Solo), 04PORD10 (planos 
serie AMAP), CL-2, CAT-07, CAT-08, CAT-14, CAT15 (Catálogo de Patrimonio). 

- Fichas dos elementos (clave plano) 
- Corrección das capturas de planos de ordenación nas devanditas fichas do catálogo 

de Patrimonio.  
 
12. Establecer a protección estrutural dos elementos IN10 e IN11 seguindo o mesmo 

criterio establecido para o resto dos elementos semellantes que se catalogan. 
No informe da DXPC de data 28/04/2023 no punto 1.2.1.b.r) ao respecto se di: 
“Establécese o nivel de protección estrutural para a maior parte dos elementos do 
patrimonio arquitectónico excepto a casa Torre de Escuredo, que mantén a protección 
integral que correspondía á súa consideración como BIC, e a algunhas das vivendas do 
Casco Tradicional con protección ambiental e elementos a protexer fachada e cubertas. 
Aos elementos do patrimonio industrial establéceselles unha protección estrutural, excepto 
ás dúas fábricas A Barrosa 1 e A Barrosa 2, IN10 e IN 11, que segundo as fichas só 
conservarían as paredes (sic). Este mesmo criterio non se aplica a outras tamén 
transformadas e non permitiría conservar elementos que se puideran conservar no interior 
ou no subsolo.” 

 
Modificadas nas fichas o nivel de protección de “ambiental” a “estrutural” dos elementos 
catalogados: 

- IN/10 (Fábrica de salgadura “A Barrosa” 2) 
- IN/11 (Fábrica de salgadura “A Barrosa” 1) 

 
13. Aplicar aos elementos IN/06, IN/07, IN/08, IN/11, IN/10, IN/09 e AT/26 os contornos de 

protección subsidiarios establecidos no artigo 38 da LPCG medidos a partir do límite 
da parcela, no caso de IN/06 e IN/08 respecto das parcelas que corresponden unha 
vez corrixida a súa localización. Axustarase ao parcelario o contorno de AT/14. 
No informe da DXPC de data 28/04/2023 no punto 1.2.1.b.t) ao respecto se di: 
“Revisáronse algúns dos contornos sinalados, porén mantense a parcela como contorno 
dos elementos IN/11, IN/10 e IN/09 (antes AT/34, AT/33 e AT/27) Fábricas de salga A 
Barrosa 1 e 2 e a de Triñanes. Algún dos contornos semella incompleto ou, cando menos, 
é difícil de seguir como o do Balneario da Toxa AT/26.” 

 
Ampliado o contorno de protección subsidiario recollido no artigo 38 da LPCG: 

- 100 m para os elementos arquitectónicos e industriais IN/06 (fábrica de salgadura de 
Ferrer, IN/07 (fábrica de salgadura de Pons), IN/08 (fábrica de salgadura de Carreró), 
IN/09 (fábrica de salgadura de A Barcela nomeada no PBA como fábrica de salgadura 
Triñanes) en Solo Rústico. 

- 20 m para os elementos arquitectónicos e industriais en Solo Urbanos IN/10 (fábrica de 
salgadura A Barrosa 2), IN/11 (fábrica de salgadura A Barrosa 1, e AT/26 (balneario A 
Toxa). 

 
14. Establecer como límite do contorno xenérico dos hórreos os da parcela na que están 

situados. 
No informe da DXPC de data 28/04/2023 no punto 1.2.1.b.u) ao respecto se di: 
“Revisáronse os contornos de protección de AT/07 (antes AT/11), AT/14 (antes AT/18) 
aínda que este está desprazado respecto do parcelario. Os contornos de IN/06, IN/07, 

estas dúas mal localizadas como se sinalou en 1.2.1.b.n), e IN/08 limítanse ás parcelas 
nas que se localizan os elementos catalogados. 
Mantéñense os contornos xenéricos de protección dos elementos etnográficos definidos 
por círculos de 20 metros de radio. A aplicación do establecido no artigo 38.4 que os 
estende ás parcelas completas incluídas na delimitación das franxas que establece o 
propio artigo ampliarían innecesariamente estes contornos no caso dos hórreos que se 
sitúan en contextos xa moi alterados, polo que atendendo ás características dos núcleos, 
poderíanse limitar á propia parcela na que se sitúan.” 

 
Limitada á parcela dos contornos de todos os hórreos catalogados. 

- Modificación en planos das series Ordenación SUC- (Solo Urbano Consolidado), CL- 
(Clasificación do Solo), serie palnos AMAP 04PORD-, e CAT-(Catálogo de Patrimonio). 

 
 
CONTIDO DAS FICHAS 
 
15. Recoller no apartado Categoría das Fichas a que corresponda en aplicación do 

artigo 10 da LPCG. 
No informe da DXPC de data 28/04/2023 no punto 1.2.1.b.t) ao respecto se di: 
“Malia o sinalado no ANEXO, no campo de Categoría non se indica a categoría dos bens 
segundo o establecido no art. 10 da LPC, senón a denominación do patrimonio específico 
ao que corresponden.” 
 

Corrección no campo de “Categoría” de todas as fichas (AQ/Arqueolóxico, AR/Arquitectónico, 
IN/Industrial, ET/Etnolóxico, NT/Natural) segundo o artigo 10 da LPCG. (Monumento, Xardín 
Histórico, Sitio Histórico, Xacemento ou Zona Arqueolóxica, Vías Culturais, Lugar de Valor 
Etnolóxico, Conxunto Histórico, Paisaxe Cultural ou Territorio Histórico.  

 
16. Realizar unha revisión xeral das fichas incorporando a referencia ao plano de 

ordenación nas fichas dos elementos de patrimonio etnolóxico, corrixindo os erros 
detectados como na identificación da Clave do Plano de Ordenación, textos 
incompletos nas fichas de patrimonio etnolóxico, referencia a elementos da parcela 
da Casa Reitoral na ficha da igrexa parroquial de San Martiño e actualizar a fotografía 
da ficha da Reitoral de San Vicente. 
No informe da DXPC de data 28/04/2023 no punto 1.2.2.b.d) ao respecto se di: 
“Cómpre realizar unha revisión xeral das fichas, ademais de completar correctamente o 
apartado de Categoría, xa que se detectaron erros na Clave do Plano de ordenación, 
textos incompletos e outros erros puntuais como imaxes que non se corresponden co 
estado actual (ex. Reitoral de San Vicente).” 

 
Realizadas as seguintes correccións: 
- Revisadas tódalas fichas de patrimonio etnolóxico incluíndo:  

▪ Incorporación da clave de plano de ordenación 
▪ Completar os textos que faltan de modo máis exhaustivo. 

- Facer referencia na ficha AT/12 aos elementos situados na parcela da casa reitoral. 
- Actualización da fotografía da Casa reitoral de San Vicente (AT/20).  

 
17. Eliminar do apartado Obras permitidas das fichas as referencias á LRRR toda vez 

que as determinacións de aplicación directa desa lei están, ou deben estar, 
incorporadas ao PXOM e ao Catálogo. 
No informe da DXPC de data 28/04/2023 no punto 3.2.g) ao respecto se di: 
“Introdúcense no apartado Obras permitidas das fichas, en moitas delas, a referencia aos 
artigos 41 (protección ambiental) e 42 (protección estrutural) da LRRR cando a propia lei 
sinala:  
Estas determinacións prevalecerán sobre o que establezan os plans xerais de ordenación 
municipal, o plan básico autonómico, o planeamento de desenvolvemento e os catálogos 
aprobados con anterioridade á entrada en vigor desta lei, e serán incorporadas nos que 
se aproben con posterioridade. 
Polo tanto as determinacións dos Catálogos deben incorporar as determinacións 
específicas da LRRR que sexan de aplicación atendendo á súa compatibilidade coa 
protección específica que en cada Ficha se establece de fachadas, cubertas, forxados ou 
outros elementos singulares que se protexen que limitan a aplicación dalgunha das 

determinacións da LRRR e non procede unha remisión xenérica ás súas Normas de 
aplicación directa Respecto das ampliacións, xa se sinalou no punto anterior a existencia 
de incoherencias e contradicións.” 

Revisión das fichas patrimonio arquitectónico e industrial para eliminar do apartado Obras 
Permitidas as referencias á LRRR. 

 
 
 
NORMATIVA 
 
18. Establecer no artigo 397. Ruinas e Demolicións a obriga de comunicar á Consellería 

de Cultura a incoación dos procedementos de ruína relativos a bens catalogados. 
No informe da DXPC de data 28/04/2023 no punto 2.1.f) ao respecto se di: 
“Incorporouse na Normativa o artigo 376 (sic). Deber de Conservación con referencia ao 
réxime sancionador establecido no Capítulo II do Título X da LPCG. A regulación da Ruína 
de inmobles catalogados recóllese no artigo 132 da Normativa xeral e reitérase no artigo 
397. Ruínas e Demolicións da Normativa de protección. Recolle, en relación cos inmobles 
declarados ben de interese cultural, o establecido no artigo 54 da LPCG. Non se establece 
a obriga de comunicar á Consellería de Cultura a incoación dos expedientes de 
declaración de ruína de inmobles catalogados.” 

 
Modificación do artigo 128 (que se corresponde co art. 397 do anterior texto remitido) da 
Normativa Urbanística engadindo “Se establece expresamente a obriga de comunicar á 
Consellería competente en materia de patrimonio cultural a incoación dos expedientes de 
declaración de ruína de inmobles catalogados.” 

 
19. Recoller no artigo 399. Réxime de usos a autorización preceptiva dos cambios de 

usos substanciais nos edificios catalogados e declarados de BIC nos termos que 
establece o artigo 39.1 da LPCG. 
No informe da DXPC de data 28/04/2023 no punto 2.1.i) ao respecto se di: 
“Modificouse a regulación dos usos nos edificios catalogados. No artigo 399. Réxime de 
usos as limitacións para os edificios catalogados e declarados de interese cultural non se 
axusta ao que establece o artigo 39.1 da LPCG xa que se restrinxe aos bens suxeitos a 
protección integral e non recolle a autorización preceptiva dos cambios de uso 
substanciais.” 

 
Modificación do artigo 123.2 da Normativa Urbanística (que se corresponde co art. 399 do 
anterior texto remitido ) cunha nova redacción: 
“Os cambios de uso substanciais que se pretendan realizar en edificios catalogados ou 
declarados BIC están suxeitos a autorización preceptiva pola consellería competente en 
materia de patrimonio cultural, segundo os termos do artigo 39.1 da LPCG.” 

 
20. Excluír da regulación do artigo 103. Clasificación das obras de edificación e 104. 

Definicións ás que se realicen sobre inmobles catalogados ou declarados de 
interese cultural. 
No informe da DXPC de data 28/04/2023 no punto 2.3.b) ao respecto se di: 
“Cómpre excluír da regulación do Artigo 103. Clasificación das obras de edificación e 104. 
Definicións, as que se realicen sobre edificios catalogados ou declarados de interese 
cultural que se definen no Artigo 380. Modelos de intervención da Normativa de protección 
que recolle as definicións do artigo 40 da LPCG.” 

 
Realizadas as seguintes correccións: 

- Modificación do artigo 103 da Normativa Urbanística para engadir o parágrafo: 
“Exclúense desta clasificación as obras que se realicen sobre edificios catalogados ou 
declarados de interese cultural que se definen no artigo 380 “Modelos de intervencións” 
do Título IV. Protección do Patrimonio Cultural destas Normas, que recolle as 
definicións do artigo 40 da LPCG.” 

- Modificación do artigo 104 da Normativa Urbanística para engadir o parágrafo: 
“Exclúense destas definicións as obras que se realicen sobre edificios catalogados ou 
declarados de interese cultural que se definen no artigo 380 “Modelos de intervencións” 
do Título IV. Protección do Patrimonio Cultural destas Normas, que recolle as 
definicións do artigo 40 da LPCG.” 

21. Engadir no Artigo 398.6 que o deseño e instalación de marquesiñas, toldos, mostras 

e banderíns sobre os bens do Catálogo está sometido á autorización da consellería 
competente en materia de patrimonio cultural. 
No informe da DXPC de data 28/04/2023 no punto 2.3.c) ao respecto se di: 
2.3.c) Exclúese da Normativa xeral sobre marquesiñas, toldos, mostras e bandeiríns, os 
inmobles catalogados que se regulan na Normativa de protección no Artigo 398.6 onde se 
permiten unicamente nos ocos existentes de plantas baixas cunha dimensión non superior 
a 60 cm. Cómpre engadir que o seu deseño e instalación está sometido á autorización á 
que se someten as intervencións sobre os inmobles do Catálogo. 
 

Modificado o artigo 566.6 da Normativa Urbanística (que se corresponde co art. 398.6 do 
anterior texto remitido) engadindo o seguinte parágrafo: 

“O deseño e instalación de marquesiñas, toldos, mostras e banderíns sobre os bens do 
Catálogo e os seus contornos de protección está sometido á autorización previa e 
preceptiva da consellería competente en materia de patrimonio cultural”. 

 
 
ORDENACIÓN 
 
22. Revisar as alturas permitidas sobre os inmobles AT/39, AT/40, AT/33, AT/45 e AT/26 

nos que as condicións de protección requiren manter a altura actual destes edificios 
catalogados. 
No informe da DXPC de data 28/04/2023 no punto 3.2.f) ao respecto se di: 
“Clarexáronse, establecéronse ou revisáronse as alturas na ordenación sobre os edificios 
AT/05, AT/06, AT//08, AT/09 e AT/10 (antes AT/9, AT/10 AT/12, AT/13, AT/14). Porén, 
detectáronse novas incompatibilidades como as seguintes: 

- AT/39 Cuberta protexida incompatible con ampliación ordenanza B+2 
- AT/40 Cuberta protexida incompatible con ampliación ordenanza B+3 
- AT/33 cuberta protexida, tipoloxía e características incompatibles con altura 

ordenanza B+3 
- AT/45 altura non sinalada no plano de ordenación, fachadas e cuberta elementos a 

protexer na ficha requiren manter altura. 
- AT/26 edificio Balneario non se define a ordenanza de aplicación, malia que a cor 

correspóndese coa empregada para a ordenanza 6. Este inmoble debe manter as 
características tipolóxicas o que é incompatible coa ampliación, tanto en planta 
como en altura como se sinalou no punto 1.2.1.b.f).” 
 

Modificación nos planos da serie ordenación SUC-07, SUC-11 e SUC-12 (Solo Urbano 
Consolidado), e nas fichas corrixindo, para manter a altura actual, o seguinte: 

- AT/08. Edificio modernista da rúa do Mestre, 7”. Corrección en plano SUC-12 para 
cambiar o grao da ordenanza (pasa de 1.2 a 1.1) e engadir no plano a altura existente 
(B+I). Eliminar no apartado “Obras admisibles” da ficha o parágrafo “ obras de 
ampliación en altura  

- AT/26. Balneario “A Toxa”. Corrección en plano SUC-21 para engadir no plano a altura 
existente (B+I). Eliminar no apartado “Obras admisibles” da ficha o parágrafo “ obras 
de ampliación en altura”. 

- AT/33. Edificio Central de Telefónica. Corrección en plano SUC-11 para indicar a altura 
existente (B+2). 

- AT/39. Casa Rúa da Praza,10. Corrección en plano SUC-07 para indicar a altura 

existente (B). 

- AT/40. Casa Rúa Pablo Iglesias, 4. Corrección en plano SUC-07 para indicar a altura 
existente (B+1). 

- AT/45. Casa Rúa Luis A. Mestre, 27. Corrección en plano SUC-12 para indicar a altura 
existente (B) e re delimitar a aliñación lateral do sólido colindante (Rúa Luis A. Mestre 
29) para manter o recuamento lateral actual fronte ao elemento. 

 
23. Especificar na ordenanza 4.2 residencial unifamiliar Colonia que as determinacións 

de altura e pendente se refiren ás orixinais das edificacións e que da necesidade de 
aprobación do Estudo de Detalle se exclúen as obras de eliminación dos andares 

altos engadidos descontextualizados deberán reconfigurarse segundo as 
prescricións a ordenanza 4.2 segundo establece a ficha do Catálogo 
No informe da DXPC de data 28/04/2023 no punto 3.2.h) ao respecto se di: 
“Cómpre clarexar que as determinacións de altura e pendente se refiren ás orixinais das 
edificacións e que da necesidade de aprobación do Estudo de Detalle se exclúen as obras 
de eliminación dos andares altos, engadidos descontextualizados, deberán reconfigurarse 
segundo as prescricións da ordenanza 4.2 segundo establece a ficha do Catálogo.” 

 
Modificado o artigo 360 da Normativa Urbanística (que se corresponde co art. 484 do anterior 
texto remitido) para engadir o parágrafo: 

“Da necesidade de tramitación do Estudo de Detalle se exclúen as obras de eliminación 
dos andares altos engadidos descontextualizados que deberán reconfigurarse segundo as 
prescricións da Ficha AT/24 do Catálogo”. 

 
24. Engadir na Ordenanza 4.1 de solo urbano Núcleo Tradicional a obriga de 

conservación dos peches tradicionais nas mesmas condicións establecidas para os 
núcleos rurais tradicionais. 
No informe da DXPC de data 28/04/2023 no punto 3.2.i) ao respecto se di: 
“No ANEXO maniféstase o acordo co requirido, porén non se incluíu na Ordenanza 4.1 de 
solo urbano Núcleo Tradicional a obriga de conservación dos peches tradicionais nos 
núcleos rurais tradicionais situados na periferia do casco consolidado do núcleo do Grove 
e entre este e Porto Meloxo incorporados ao solo urbano que manteñen basicamente as 
súas características orixinais.” 

 
Modificada a Ordenanza 4.1 en Normativa Urbanística engadindo un novo apartado d) ao art. 
357.1 (que se corresponde co art. 481.1 do anterior texto remitido) Condicións particulares. 
Condicións estéticas e de composición coa mesmas condicións que as sinaladas para os 
peches en Solo de Núcleo Rural tradicional: 

“Peches:  
Con carácter xeral manteranse os peches tradicionais existentes. Os novos peches nos 
ámbitos de protección de bens catalogados responderan as características, dimensións e 
materiais do entorno empregándose a pedra e outros materiais tradicionais e propios da 
zona. Nas restantes zonas, os novos peches de parcela non poderán superar a altura de 
250 cm cunha parte cega de altura non superior a 50 cm prohibíndose o uso de materiais 
de fábrica que non estean revestidos e pintados e o resto con peche lixeiro, de forxa ou 
malla metálica permeable á vista, complementada con peche vexetal”. 

 
25. Recuperar a ordenación do documento aprobado inicialmente no ámbito das 

parcelas catalogadas e que se require catalogar correspondentes á antiga fábrica 
Yáñez e Areán 
No informe da DXPC de data 28/04/2023 no punto 3.2.n) ao respecto se di: 
“No ámbito no que se situaba a antiga fábrica de conservas Yáñez e Areán, fundada en 
19041 e que se tería levantado sobre unha antiga salga, recollen como elementos 
catalogados os recollidos no PBA que corresponden aos códigos O Grove 41950(IN/13), 
41951 (IN/12), 41952 (IN/14) e 41953 (IN/15), todos eles coa denominación Fábrica de 
conservas (abandonada). Destes elementos, o IN/15, comprende unha parcela na que se 
construíu unha nova edificación e na que non parece probable que se conserven restos 
da antiga fábrica. No resto dos espazos catalogados, unicamente nos IN/12 e IN/13 
parecen conservarse restos dos muros da antiga edificación industrial e non consta que 
se teña avaliado a existencia de elementos no interior, en particular baixo o nivel do chan 
actual, da antiga conserveira ou da fábrica de salga anterior. Na parcela situada entre as 
dúas citadas IN/12 e IN/13 e nas tres-catro situadas ao Leste da IN/13 consérvanse restos 
de muros das antigas instalacións industriais e non consta que se avaliase o interior das 
parcelas onde puideran tamén conservarse restos de instalacións industriais anteriores. 
Podería ser suficiente establecer unha protección ambiental dos restos dos muros orixinais 
das antigas fábricas identificados e documentados no proxecto de intervención que se 
debe desenvolver e unha protección do subsolo de carácter arqueolóxico que condicione 
as intervencións á realización de sondaxes previas para localizar e de ser o caso protexer 
os restos que se conserven. En calquera caso, a protección destes elementos non é 
compatible coa nova ordenación que modificou a do documento aprobado inicialmente 
como se detalla no punto n. engadido ao apartado 3.2. deste informe. 

3.2.n) Cómpre engadir un novo apartado en relación coa modificación da ordenación no 
ámbito que comprende as parcelas incluídas no Catálogo IN/12, IN/13, IN/14 e IN/15, 
respecto das que se debe ter en conta o sinalado no apartado 1.2.1.b.k) respecto da 
identificación dos antigos espazos fabrís e a súa protección. A anterior ordenación 
delimitaba un ámbito de equipamento sociocultural que comprendía os espazos nos que 
se conservan muros e fachadas e nos que poderían localizarse restos de antigas salgas. 
No novo documento remitido eliminouse o equipamento e ampliouse o ámbito da 
ordenanza 4.3 que permite vivendas unifamiliares, exentas ou acaroadas, de dúas plantas 
en parcelas de 300 m2 e frontes mínimas entre 5 e 12 metros que non é compatible coa 
protección establecida sobre os inmobles no Catálogo.” 
 

No Documento de Aprobación Inicial a ordenación urbanística do ámbito estaba remitida á 
Ordenanza 7. Dotacional (B+1) agás a parte da antiga fábrica que se atopaba en ámbito de 
Sistema Xeral portuario e incluído dentro do DPMT. Ese ámbito estaba incluído dentro dunha 
“Actuación Aislada” (AA.2) co obxecto de acadar ese espazo para equipamento sociocultural 
(EQ-SC*) previa expropiación.  
 

   
Detalle plano NU-10 Documento Aprobación Inicial PXOM 2014 

 
Tralo tramite de exposición ao público do PXOM, no Documento de Aprobación Provisional a 
ordenación urbanística do ámbito modificouse á Ordenanza 4.3.  

 
Detalle plano SUC-10 Documento Aprobación Provisional PXOM. En granate se sinala 
a posición dos muros (situados gran parte deles en DPMT) e en cor vermello a Liña de 

DPMT  
 

Cómpre sinalar que no informe da DXPC di textualmente: 
 “ Podería ser suficiente establecer unha protección ambiental dos restos dos muros 
orixinais das antigas fábricas identificados e documentados no proxecto de 
intervención que se debe desenvolver e unha protección do subsolo de carácter 
arqueolóxico que condicione as intervencións á realización de sondaxes previas 
para localizar e de ser o caso protexer os restos que se conserven. 

Porén, o mantemento dos peches das fincas, coincidente coa estrutura parcelaria e o feito de 
ter catalogados os elementos podería facer que sexa compatible a ordenanza establecida 
(4.3) ser compatible co mantemento dos muros.  
Ademais, gran parte destes peches están agora en ámbito de DPMT, e dicir, fóra da aplicación 
da ordenanza que se sinalaba no documento de Aprobación Inicial do PXOM 
En calquera caso, dado que na ordenanza 4.1 se indica expresamente que se manterán os 
peches existentes orixinais, proponse cambiar o ámbito sinalado a devandita ordenanza. 

 
Polo tanto as correccións serán: 

- Modificación no plano da serie Ordenación Solo Urbano Consolidado SUC-10 da 
ordenanza no ámbito sinalado. (planos e referencia a normativa urbanística nas fichas dos 
elementos IN/12, IN/13, IN/14 e IN/15). 
 

 
Detalle plano SUC-10 Documento Aprobación Provisional PXOM. En granate se sinala 
a posición dos muros (situados gran parte deles en DPMT) e en cor vermello a Liña de 

DPMT  
 

26. Modificar o aliñamento incompatible coa edificación da ficha AT/28. 
No informe da DXPC de data 28/04/2023 no punto 3.2.n) ao respecto se di: 
“Tamén a protección do edificio AT/28, que se incorporou ao Catálogo no novo documento, 
é incompatible coa ordenación proxectada que define un novo aliñamento da Avda de 
Portugal que se amplía.” 

 
Modificada a aliñación no plano SUC-11 no fronte do elemento AT/28, Casa Avda. Portugal 
nº1, tralo reposicionamento. Ase mesmo foi modificada a ficha para situar axeitadamente o 
elemento no plano de referencia. 

 
27. Clasificar como Solo Rústico de Protección Patrimonial do(sic) conxunto parroquial 

e do(sic) resto dos terreos incluídos na delimitación do contorno de protección do 
BIC Adro Vello excluíndoos da delimitación do Núcleo Rural 10- San Vicente Igrexa. 
No informe da DXPC de data 28/04/2023 no punto 3.3.a) ao respecto se di: 
“No novo Catálogo mantense o ámbito catalogado no PXOM aprobado inicialmente, ficha 
AT/19 (antes AT/28), que comprende a igrexa co adro, os distintos recintos do cemiterio 
parroquial, a casa reitoral con parte do terreo do igrexario, ademais de catalogar como 
patrimonio etnolóxico o hórreo trasladado do seu emprazamento orixinal ao actual, e o 
pombal situados na finca; estes dous elementos fóra do ámbito protexido na ficha do 
conxunto parroquial ben de interese cultural.  
Delimitase un contorno de protección que comprende a finca do igrexario e as parcelas 
situadas entre esta e a estrada EP-9106, e as parcelas situadas na outra marxe da estrada 
nun tramo duns 200 metros fronte á fachada da igrexa.  
Segundo recolle o ANEXO, a clasificación como solo de núcleo rural tradicional xa figuraba 
nas NSP de 1996 e, como xustificación para manter a clasificación de solo de núcleo rural 
tradicional no ámbito que comprende o conxunto parroquial, mantivéronse as 
categorizacións do PXOM aprobado inicialmente no ano 2014 seguindo as indicacións da 
Consellería de Ordenación do Territorio e Infraestruturas, malia que resultara dubidosa a 
aplicabilidade das consideracións da LSG para os solos categorizados como tradicionais 
polas alteracións e modificacións morfolóxicas sufridas na construcións nos últimos anos.  

Porén, no novo documento remitido amplíase a delimitación como núcleo rural tradicional, 
incluso máis alá da área de tolerancia das Normas do ano 1996, respecto da delimitación 
do documento de aprobación inicial.  
Engádese no Anexo a argumentación de que cambiar a clasificación de SNR a Solo 
Rústico Común (non sería tal dentro do contorno de protección onde correspondería a 
clasificación de solo rústico de protección patrimonial) non garantiría unha mellora da 
protección patrimonial a causa da permisividade (sic) en relación coas instalacións de 
cámping que está supoñendo unha alteración importante no medio ambiente afectado.  
Examinadas estas alegacións e argumentacións cómpre sinalar:  
As parcelas situadas dentro da delimitación de solo de núcleo rural común situados na 
marxe Leste da estrada EP-9106 están edificados practicamente na súa totalidade, 
mentres que as situadas na marxe Oeste, en continuidade cos terreos do igrexario están 
na súa maioría sen edificar.  
A clasificación como solo rústico de protección patrimonial dos terreos somete os usos 
admisibles á autorización da Consellería competente en materia de patrimonio cultural, 
como contempla ademais o artigo 39 da LPCG, segundo establece a LSG un réxime 
diferente do establecido para o solo de núcleo rural na lexislación urbanística.   
A nova ordenación proxectada non só continúa o proceso de alteración da estrutura e 
organización espacial do ámbito e da relación do conxunto parroquial co territorio e co 
lugar, que en conxunto deturpan e rompen a harmonía e supuxeron a perda dos valores 
ambientais do contorno dos bens catalogados do conxunto parroquial que se sinalaba 
respecto da ordenación do documento de aprobación inicial, senón que agrava este efecto 
ampliando a delimitación do solo de núcleo no contorno inmediato da igrexa. 
A Xunta de Galicia declarou no Decreto 231/2022, do 29 de decembro, ben de interese 
cultural a zona arqueolóxica de Adro Vello, na parroquia de San Vicente do Grove, no 
termo municipal do Grove. 
A delimitación do contorno de protección declarado comprende o conxunto parroquial de 
San Vicente, igrexa, casa reitoral, cemiterio e o resto da finca do igrexario. 
 

 
 
Poñendo en relación ambas delimitacións, a do ámbito do conxunto parroquial catalogado 
e o seu contorno e a do contorno delimitado do BIC Adro Vello que o incorpora atendendo 
á relación fundacional entre os dous enclaves, e atendendo ás consideracións expostas 
débese clasificar como Solo Rústico de Protección Patrimonial do conxunto parroquial e 
do resto dos terreos incluídos na delimitación do contorno de protección do BIC 
excluíndoos da delimitación do Núcleo Rural 10 – San Vicente Igrexa.” 
 

Co fin de dar unha resposta razoada a non procedencia da solicitude de cambio de clasificación 
no ámbito de Solo de Núcleo Rural a Solo Rústico, sinálase: 

- O requirido no informe excede do ámbito da competencia da DXPC por canto, o referido 
no art. 35 da LPCG á protección do patrimonio cultural no planeamento urbanístico 
(normativa e proposta de ordenación prevista) teñen como obxectivo garantir a 
salvagarda dos valores culturais dos bens de patrimonio cultural e dende o PXOM 
cómprese por canto:  

o Os elementos están todos eles incorporados ao catálogo, ben como 
elementos arquitectónicos ou etnolóxicos.  

o Establécese un contorno de protección (agora ampliado incluíndo a 
totalidade da finca catastral e a contorna próxima) que garantirá o 
mantemento dos valores ambientais do conxunto parroquial. 

- A clasificación do ámbito do conxunto parroquial como Solo de Núcleo Rural Tradicional 
no ven deste PXOM senón que xa figura nas actuais NNSSM 1996 vixentes (ver plano). 

Trala aprobación da nova LSG mantívose unha reunión entre o equipo redactor e 
Concello do Grove con técnicos da Consellería e Ordenación do Territorio e 
Infraestruturas (CMATI) co fin de consensuar a aplicabilidade das consideracións da 
nova LSG fronte aos Solos de Núcleo Rural Tradicional e Común que figuraban no 
PXOM do Grove AI 2014 e a súa situación na normativa vixente. Ina que resultara 
dubidoso para a practica totalidade dos Núcleos Rurais de O Grove a aplicabilidade 
das consideracións da LSG para os categorizados como Tradicionais (basicamente 
polas alteracións e modificacións morfolóxicas sufridas na construcións nestes ámbitos 
nos últimos anos), por parte da CMATI requiriuse a non modificar as categorizacións 
do PXOM AI 2014. 

- Cambiar a clasificación de Solo de Núcleo Rural a Solo Rústico Común non garante en 
absoluto a mellora na protección do elemento. Velaí como proba do sinalado, a 
aplicación dada na vixente normativa da Xunta de Galicia sobre instalacións de 
cámpings en Solo Rústico que permite a implantación desas actividades en Solo 
Rústico. A devandita permisividade, incluso en solos de protección especial, está 
supoñendo unha alteración importante no medio ambiente afectado, permitindo a 
construción, no seu caso, de edificacións en Solo Rústico “ao servizo da actividade de 
cámping” que poden ocupar ata un 20% da superficie da parcela. O citado no propio 
informe sobre o cámping construído preto do conxunto, e situado maioritariamente en 
SNUC (Solo Non Urbanizable Común ou actual Solo Rústico Común) e unha proba de 
que ese cambio de clasificación non acadaría por si mesmo o obxectivo proposto. 

- A clasificación como Solo de Núcleo Rural recollida na LSG ten a consideración e 
transposición xurídica dentro da lexislación urbanística estatal como Solo Urbanizado 
(art. 21.4 RDL 7/2015 de 30 de octubre por el que se aproba el Texto Refundido de la 
Ley del Suelo y Rehabilitación Urbana) por contar con las condiciones requiridas no 
devandito artigo. A discreccionalidade do planificador que no pasado existía fronte a 
reclasificación dos solos (“ius variandi”) está actualmente taxada e regulamentada. Son 
moitas a sentencias do Tribunal Supremo nos últimos anos onde se rexeita como 
arbitraria e non suxeita a dereito os cambios (basicamente os que reclasifican estes 
solos urbanizados como “solos rurais”. Por todo iso, dita reclasificación constituiría 
unha “reserva de dispensación urbanística”. 

 
Como queira que o fin perseguido e acadar unha maior protección aos elementos catalogados, 
ampliouse notablemente o contorno de protección dos elementos catalogados incluíndo a 
totalidade da finca onde atópanse os mesmos, e asemade as fincas situadas na contorna.  
 

Realizadas as seguintes modificacións:  
- Cambio a Solo Rústico de Protección Patrimonial do conxunto parroquial e do resto dos 

terreos incluídos na delimitación do contorno de protección do BIC Adro Vello agás os 
que se atopan dentro da delimitación do Núcleo Rural 10 - San Vicente Igrexa.  

- A modificación afecta a ficha AQ/004, datos superficies SRPP, ao plano CL-3 
(Clasificación do Solo) e ao plano CAT-007 (Catálogo de Patrimonio). 

Detalles planos CL-3 e AMAP PORD-10 Documento Aprobación Definitiva PXOM onde se amplía 
o contorno de protección. 
NO QUE RESPECTA AO PATRIMONIO ARQUEOLÓXICO 
 
CONTIDO DAS FICHAS 
 
28. Deberase corrixir a clave no AQ_003 e o CP-09, e engadir no AQ_007 o CP- 08 e no 

AQ_008 o CP-09 e 10. 
No informe da DXPC de data 28/04/2023 no punto 1.2.2.a) ao respecto se di: 
“Descrición gráfica. A ficha inclúe tres apartados gráficos: a localización do elemento e os 
seus ámbitos de protección marcados sobre cartografía base parcelaria e voo 
fotogramétrico do PNOA, así como a documentación fotográfica correspondente. 
Actualizáronse as fotografías das fichas como foi requirido. No apartado inicial da ficha de 
Clave Plano apúntase a referencia ao plano de Catálogo Patrimonio (CP), porén é 
recomendable integrar todas as referencias onde a localización e os ámbitos dos 
xacementos estean representados, podendo aproveitar, por exemplo, o apartado Plano de 
Ordenación, baleiro, para poñer a referencia correspondente aos de Clasificación do Solo 
(CS). Deberase corrixir a clave no AQ_003, é o CP-09, e engadir no AQ_007 o CP- 08 e 
no AQ_008 o CP-09 e 10.” 
 

Corrixidos os erros detectados: 
- En plano CAT-09 nomear como AQ/003 o elemento (erroneamente sinalado en plano 

como AQ/006). 
- En ficha AQ/007 indicar que a clave de plano é o CP-08 (erroneamente nomeado como 

CP-12). 
- En ficha AQ/008 indicar que a clave de plano é o CP-09 (erroneamente nomeado como 

CP-1314). 
 
29. Completaranse resto os apartados de información (clasificación, nivel de 

protección, clasificación e cualificación urbanística, usos, obras indicadas, 
prohibidas e permitidas, etc...) que están baleiros e se deberán completar cos datos 
correspondentes. 
No informe da DXPC de data 28/04/2023 no punto 1.2.2.a) ao respecto se di: 
“O resto de apartados de información (clasificación, nivel de protección, clasificación e 
cualificación urbanística, usos, obras indicadas, prohibidas e permitidas, etc...) están 
baleiros e se deberán completar cos datos correspondentes.” 
 

Modificacións nas fichas Patrimonio Arqueolóxico para completar os apartados sinalados.  
 
 
 
NORMATIVA 

30. Con respecto aos artigos 391.3 e 392.1, non é oportuno establecer a priori a 

obrigatoriedade de realizar unha actuación arqueolóxica, unicamente deberase 
facer mención que todas aquelas actuacións ou actividades urbanísticas estarán 
suxeitas á autorización da consellería competente en materia de patrimonio cultural. 
No informe da DXPC de data 28/04/2023 no punto 2.2.b) ao respecto se di: 
“No Titulo IV das Normas urbanísticas aténdese á protección do patrimonio cultural, 
recóllese no seu articulado o ámbito de aplicación, a lexislación aplicable, alcance da 
protección e normas xerais de protección. No capítulo 2 regúlase o Patrimonio 
Arqueolóxico (artigos 387-393). 
Establécense tres graos de protección para aplicar aos xacementos arqueolóxicos (artigo 
391): Grao de protección I: área de Protección Integral (BIC), para os Bens de Interese 
Cultural e grao de Protección II:II-1 Protección integral para o resto de elementos 
catalogados, cando proceda, e II-2 Contorno de protección. Grao III, para os xacementos 
cun deficiente estado de conservación ou que no teñen unha delimitación concreta ou 
elementos visibles en superficie. 
Aínda que se modifican os graos con respecto ao anterior documento (de dous pasan a 
tres), os efectos de protección veñen a ser os mesmos, xa que o concepto do Grao I é 
igual ao Grao II-1 e o contido do Grao II-2 é igual ao Grao III. En xeral, recóllense as 
suxestións e recomendacións da DXPC ao respecto da Normativa. Porén e con respecto 
ao dito no punto 3 do artigo 391 e tamén ao punto 1 o artigo 392 debe sinalarse que non 
é oportuno establecer a priori a obrigatoriedade de realizar unha actuación arqueolóxica, 
unicamente deberase facer mención que todas aquelas actuacións ou actividades 
urbanísticas estarán suxeitas á autorización da consellería competente en materia de 
patrimonio cultural.” 
 

Corrixidos os seguintes artigos da Normativa Urbanística 
- Artigo 559.3 (que se corresponde co at. 391.3 do anterior texto remitido) engadindo o 

seguinte parágrafo: 
“Todas aquelas actuacións ou actividades urbanísticas nas Áreas arqueolóxicas 
incluídas no Catálogo de Patrimonio estarán suxeitas á autorización previa e vinculante 
da consellería competente en materia de patrimonio cultural”. 

- Artigo 560.1 (que se corresponde co art. 392.3 do anterior texto remitido) engadindo o 
seguinte parágrafo: 
“Calquera nova actuación (uso, construción ou instalación) ou modificación nas 
condicións das existentes que se propoña, que de acordo coa normativa establecida 
neste Plan Xeral sexa autorizable nestas áreas arqueolóxicas, requirirá o informe 
favorable da Consellería competente en materia de cultura, de carácter vinculante, 
previo á tramitación da licenza municipal, que garanta a catalogación e conservación 
dos restos arqueolóxicos existentes”. 

 
31. No Título V, Capítulo II, sección 9º regúlase o solo rústico de especial protección 

patrimonial. No artigo 580 establécense os usos permitidos, remitíndose ao 
disposto nos artigos 35 e 36 da LSG. Respecto a este solo especialmente protexido, 
cómpre indicar claramente que cando se solape o ámbito de protección integral dos 
bens arqueolóxicos, a Normativa ha de ser máis restritiva; só se deben permitir as 
obras de conservación, restauración e posta en valor do ben, compatibilizándoo co 
uso tradicional agropecuario do solo. Por tanto, recoméndase modificar a redacción 
dese artigo no sentido exposto. 

No informe da DXPC de data 28/04/2023 no punto 2.2.c) ao respecto se di: 
“No Título V, Capítulo II, sección Novena regúlase o solo rústico de especial protección 
patrimonial (SRP-PA), artigos 579 e seguintes. No artigo 580 establécense os usos 
permitidos remitíndose ao disposto no artigo 35 e 36 da LSG. Con respecto a este solo 
especialmente protexido cómpre indicar claramente que cando solape o ámbito de 
protección integral dos elementos arqueolóxicos, a Normativa ha de ser máis restritiva; só 
se deben permitir as obras de conservación, restauración e posta en valor do ben, 
compatibilizándoo co uso tradicional agropecuario do solo. Por tanto, modificarase a 
redacción dese artigo no sentido exposto. 
O xacemento de Adro Vello (AX_005) foi declarado recentemente BIC como Zona 
Arqueolóxica (Decreto 231/2022 do 29 de decembro. DOG Nº 18, 26.01.2023), e ante a 
falta de determinacións concretas de protección no PXOM haberá que remitirse ao 

disposto no artigo 55.2 da LPCG no que respecta á necesidade de aprobación dun Plan 
Especial de protección do ben.” 

 
Modificado o artigo 437 da Normativa Urbanística (que se corresponde co art. 580 do anterior 
texto remitido) engadindo o seguinte parágrafo: 

“Respecto a estas áreas de solo, cando se solape co ámbito de Protección Integral dos 
bens arqueolóxicos, só se permiten as actuacións de conservación, restauración e posta 
en valor do ben, compatibilizándoo co uso tradicional agropecuario do solo.  
Todos estes usos e actuacións requirirán da autorización previa e vinculante da consellería 
competente en materia de protección do patrimonio cultural.” 

 
 
 
ORDENACIÓN 
 
32. No Plano de Ordenación NU-1 (Serie: Núcleos urbanos. Ordenación e xestión) o 

límite marcado do xacemento AQ_1 na súa área sur débese corresponder co ámbito 
de SRP-PA establecido.  
No informe da DXPC de data 28/04/2023 no punto 3.1) ao respecto se di: 
“No Plano de Ordenación NU-1 (Serie: Núcleos urbanos. Ordenación e xestión) o límite 
marcado do xacemento AQ_1 na súa área sur débese corresponder co ámbito de SRP-
PA establecido” 

 
Modificado o plano SUC-01 da serie Ordenación e Xestión, do límite do elemento AQ/001 na 
súa área sur para corresponder con ámbito de SRPP establecido.  

-  A modificación implica cambiar nesa zona a clasificación urbanística do solo pasando 
de Solo Urbano Consolidado (SUC). Ordenanza 5 Industrial a Solo Rústico 
especialmente protexido de Protección Patrimonial (SRPP). 

-  Ase mesmo, modificouse o plano CL-1 da serie Ordenación Clasificación do Solo para 
reflectir neste plano a mesma delimitación polo límite sur.  

4. CONCLUSIÓN 

A xuízo do equipo redactor, coas correccións sinaladas dáse cumprimento aos requirimentos 
incluídos no informe da DXPC de data 28/04/2023 relativo ao Plan Xeral de Ordenación Municipal 
do Concello do Grove (Pontevedra). 
 
En Vigo, a 22 de novembro de 2023 
 
 
 
O director do equipo redactor 
 
 
 
 
Asdo.  Jose A. Comesaña García 

